
ډبليو ډبليو ډبليو 
په هيواد کې د اوږدې جګړې وير او ناتار زموږ يو شمېر هيوادوال د تازه او تودو خبرونو په اورېدلو د اعتياد تر پولې رسولي دي . په ځانګړي ډول له هغو بهرنيو راډيوګانو څخه ، چې د افغانستان لپاره په پښتو او فارسي ژبو خاصې خپرونې لري ، په دې راډيو ګانو کې بي بي سي او امريکا غږ تر ټولو زيات اورېدونکي لري ، نو ځکه ويلی شو ، چې (WWW) به هغه اشنا غږ وي ، چې په کراتو کراتو به زموږ د هيوادوالو تر غوږو رسيدلی وي ، ځکه نو موړي راډيوګانې په خپل هر نشراتي پروګرام کې يو ځل يا دوه ځلې په انټرنيټ د خپلې پاڼې د ادرس د اعلان لپاره د (WWW)کلمې تکراروي ، خو له بده مرغه په افغانستان کې د انفارميشن ( اطلاعابي) ټکنالوژي او خصوصاً د انټرنيټ د نشتوالي له امله دا غږ د ډيرو پوهو او لوستو خلکو په غوږو هم نااشنا لګيږي او ډېر ځلي مې اوريدلي ، چي دا “ ډبليو” يې لاڅه بلا شوه ؟. 
زه غواړم په دې ليکنه کې تاسو د دغه نااشنا غږ يا تورو سره په لنډه توګه اشنا کړم . “ډبليو ډبليو ډبليو” د انګليسي د دغو کلماتو اختصار يا لنډيز دي (web wide world) چې لغوي مانا يې (نړۍ پراخه جال – تار جهان ګستر) ده ، په اختصاري بڼه (ويب web) هم ورته ويل کيږي ويب web په لغت کې د غڼو جال ته وايي او دا چې ولې د web اصطلاح د دې سيستم لپاره کارول شوې ، لامل يې په انټرنيټ کې له هر اړخيزه پلوه د ويب web اوبدنه او پراخوالی دی. وايي انټرنېټ نړی ته ټکان ورکړ ، خو ويب انټرنيټ ته . 
دا خبره بيخي په ځای ده ، ځکه د ويت web کمال په دې کې دی ، چې متن ، غږ ، تصوير او هر ډول (Data) په ډيره ښه توګه د نورو په واک او اختيار کې ورکوي ، په داسې حال کې چي پخوا به يوازې د کمپيوټر په پرده متن ښودل کيده . د کلونو په اوږدو کې د متن (Text) وچ او ستړي کوونکي محيط نه خلک زيات ستومانه شوي وو . له همدې امله د عامل سيستم لکه وينډوز (Windows) په راتلو سره ټولو پارامترونو بدلون وموند ، چې يو له دغو څخه په انټرنېټ کې د Web منځ ته راتلل دي . (ويب) له متن سره عکسونه ، غږونه او ويډويي تصويرونه هم يو ځای کړل ، چې د لومړي ځل لپاره په (١٩٩٢م) کال کې د Tim Berners-Lecپه نوښت ( په سويس کې دهستوي فيزيک اروپايي پوهنتون کار کوونکی ) د On-Line په بڼه وړاندي او نوم يې ورته webيانې د غڼې جال ورکړ. څنګه چې د غڼې جال د بيلا بيلو شبکو له پيوندونو او اړيکيو نه جوړ شوی ، همدارنګه (ويب) هم يو له بل سره پيوند کيږي او خلکو ته د دې امکان برابروي ، چې هر چيرته وي خپل معلومات يو له بل سره شريک کړي . په انټرنېټ کې (Web) منځ ته راتلل هغه څه دي ، چې په ټوله نړۍ کې يې د کمپيوټرونو تر منځ د راکړې ورکړې لپاره په زړه پورې اسانتياوې برابرې کړې په ( ١٩٩٣م ) کال د اکتوبرپه مياشت کې د ويب د خدمتونو وړاندې کوونکي مرکزونه څه نا څه (٢٠٠) وو خو په ( ١٩٩٥ م ) کال کې د غه شميره ٦،٥ ميليونو ته پورته شوه . د ويب ښه والی او قوت په دې کې دی ، چې متن ، تصوير،غږ او فلم په ګډوله شکل وړاندې کولی شي. د ويب محيط کې تصويرپه دوه ډوله ليدلی شو: 
١_ په متن کې تصوير ( Inline) ٢_ مستقل يا بهرنی تصوير. 
د دواړو تر منځ توپير په دې کې دی ، چې لومړی يې بيلې پاڼې ته اړتيا نه لري ، خو دويم يا مستقل تصوير بيا په ځانګړې نوې پاڼې باندې (Load) يا راښکته کيږي . هر څومره چې يو ويب زيات تصويرونه ولري ، په همغه اندازه يې راښکته کيدنه (Load) زيات وخت نيسي . د دې لپاره چې د (ويب) په چاپيريال کې بيلا بيل څه واورو يا وګورو نو يوه Browser ( کتونکې ، چې ايرانيانو په مرورګر ژباړلی) ته هم اړتيا لرو . نن ورځ د انټرنېټ په نړۍ کې ډول ډول کتونکې (Browser) شته چې تر ټولو مشهور يې د (IE ) Explorer Internet او Netscape دي . داکتونکې د Windows په محيط کې تر ټولو ښه متنونه د بيلا بېلو تصويرونو او غږونو سره وړاندې کوي . هر شخص يا موسسه ، چې وغواړي خپل اطلاعات له نورو سره شريک کړي ، نو په انټرنېټ کې خپل ويب سايټ (web site) خلاصوي . هر ويب سايټ ځانګړی ادرس يا پته لري . کله چې څوک وغواړي په انټرنېټ کې يو ويب سايټ مطالعه کړي ، نو تر هر څه د مخه يې بايد ادرس ورته په دقيقه توګه معلوم وي . د بيلګې په توګه هغه ادرس ، چې موږ يې تل له BBC راډيو څخه اورو داسې ليکل کيږي: www.bbcpashto.com دلته www ويب ، bbcpashto د بي بي سي راډيود پښتو ويب سايټ نوم دی ، کوم چې د Com (Commercial) تجارتي حوزه کې ثبت او راجسټر شوی دي . هر ويب سايټ په يو ځانګړي سيستم کې ، چې د NIC (Network Information Center ) په نامه ياديږي ثبت او راجسټر کيږي. يانې هيڅ وخت دوه نومونه په يو شکل او يا يوه بڼه نه راجسټر کيږي . بل مهم ټکی ، چې د نومونو په ثبت کې رول لري هغه د ادرس په اخير کې روستاړ ی پا پسوند دی . هر روستاړی د يوې مشخصې حوزې نمايندګي کوي ، چې د بيلګې په توګه يې د څو يادونه کوو: 
سوداګريز ( تجاراتي سازمان ) .Com ( commercial) 
د ښوونې موسسه . Edu (educational) 
نظامي سازمان .mil ( Us military ) 

                                          انټرانيټ (Interanet)
انټرانيټ يوه وړه خصوصي  شبکه ده چې د يوه سازمان يا يو موسسی په کاری حوزه کې فعاليت کوی او د هغی موسسی يا سازمان د کار کوونکو له پاره فنی او مسلکی اطلاعات خپروي.
 پايه بل عبارت انټرانيټ د هغو پروګرامونو او پروتو کول يا قرار داد (TCP/IP ) څخه استفاده کوی چې په انټر نيت کې هم  کارول  کيږي خو لزوماً په نړيوال انټرنيټ پوری تړلی نه وی.
ONY TCP/IP Network, is not connected to the internet some futures Q Services of internet
د پورتنی تعريف  څخه معلوميږی، چې د انټرا نيټ ټول معيارونه او وړتياوې په انټرنيټ کې هم شتون لري. يعنې انټرانيټ  په عمل کې  د پروتو کولونو او معيارونو څخه د ګټی اخيستنی له پلوه کټ مټ انټرنيټ ته ورته دی . خو په وړه او کوچنۍ سطحه کې.  
انټرانيټ  د اړيکو د دورازې (Gateway) له لاری داوړتيا  لری چې د انټرنيټ د نړيوالی جال سره هم اړيکی او تماس ولري.
 انټرانيټ څخه استفاده زياتې ګتې لري  چې څو غوره ګټې يې دادي : 
• په ازمايښتي توګه د يو ويب سايټ په کار اچونه : په دې حالت کې پروګرام جوړونکي  او استعمال کونکي  کولی شي مخکې له دې چې سايټ  ويب ته ورکړي  د عيب (  Debugging  ) د رفع کولو ، د پروګرام پراخوالي ( Develop   )  او د اطلاعاتو ورکړه (Data Entry  )  په ډاډه زړه تر سره کړي . همدا رنګه چټک سرعت  او د انټرنيت د لګښتونو څخه مخنيوې يې بله ګټه ده 
• لوړه امنيتي کچه :  دا چې انټرانيټ د انټرنيټ سره تړلی نه وي نو د هيکرانو يا د انټرنيټي غلو څخه هم خوندي وي ، هغوي نه شي کولی چې شبکې ته ننوځي او او دشرکت يا موسسې غير مجاز اطلاعات تر لاسه کړي .
• انلاين اطلاعاتي بانک : په ځنو حالاتو کې ويب سايټونه خپل ځانګړي اطلاعاتي بانکونه لري ، انټرانيټ دا زمينه برابره وي تر څو چې دغه اطلاعات تايد او تصديق شي  نو بيا ويب ته ورکول کيږي ، مخکې له مخکې ورنه څوک ګټه اخيستلی نه شي.

 اکسټرانيټ ( Extranet) :
يوه خصوصی شبکه ده چې دانټرنيټ  د ټولو پروتو کولونو او معيارونو په مرسته ، د يوی موسسې د همکارانو، مشتريانو او نورو مينوالو د سوداګريزو – سازمانی خبرتياو د خپرولو له پاره جوړيږی.
 د انټرانيټ او اکسترانيټ توپير په دی کې دی چې لومړی د يوی موسسی په کاری او سازمانی حوزې پوری اړه لری. په داسی حال کې چې د اکسترانيټ د يوه سازمان يا موسسی نه بهر د نورو له پاره يوی شبکی ته د ننوتلو شو نتيا هم برابر وي.ـ يا په بل عبارت که يو شخص  يا يوه شرکت ته اجازه ورکړل شی چې له بهر نه يوه انټرانيټ سره وتړل شی نو اکسټرانيټ منځ ته راځي. برسيره پر دی ځنې و دوه يا څو انټر انيټو نه کولی شی يو د بل سره اړيکی ولری چی دا اړيکی کيدای شی د انټرنيټ له لاری وی او يا هم  له هغه نه بهر منځ ته راشي.
د اکسټرانيټ له ځانګړتياو څخه يو هم خصوصی کيدنه او ټينګ امنيت دي چې د انټرنيټ د ټولو شتوپروتوکولونو او معيارونو په وسيله تنظميږی.
موسسی  او شرکتونه د لاندې لاملونو له امله له اکسټرانيټ څخه ګټه اخلی:
- د هم علاقه او مينوالو سترو موسسو او سازمانو تر منځ په يو کاری زمينه کې د اطلاعاتو او خبرتياو راکړه ورکړه.
- د الکترونيکی تجارت اوتبلغياتو راکړه ورکړه.
- درقيبو شرکتونو په وړاندې يو د بل سره هماهنګی،  يو والی او مرسته.
- د ګډو طرحو او پرګرامونو په جوړولو   کې ګډون او ونډه اخيستل.
- د نويو کاری حوزو د پيدا کيدو په اړه خبرونه او د بازار د جرياناتو تبادله يا راکړه ورکړه.
د بيلګی په توګه: : د نټ سکيپ (Netscape) او راکل (Oracle) او سان (Sun) شرکتونو د اکسټرانيټ په مرسته وکولی شول چې خپلو تحقيقاتی داړيکو پراختيا ته تر هغه وخته ادامه ورکړی څو نوی محصولات لاس ته راوړی. 

انټرنيټ :  Inter Net                                     
د انټرنيټ  د منځ ته راتللو لومړنۍ نښې نښانې  په  1957م کال کې لټولی شو. دا هغه وخت و چې پخوانی شوروي اتحاد خپله فضايي بيړۍ د سپوتنيک (Sputnik) په نامه کيهان ته وليږدوله . په همدې وختونو کې د امريکا متحده ايالات  هم په دې فکر کې شوه  چې څنګه به و کولئ شي خپلې فضا يې پروژې تر ژورې او دقيقې څارنې لاندې راولي.
 په ١٩٦٢ء کال کې د امريکا هوايي ځواک ،  يو تن  د Rand Paul Baran    په نامه دې ته وګوماره ، که  چيرته د امريکا په ځنيو ښارونو اتومي بريد وشي نو دوي به څنګه د خپلو اتومي توغندويو پروګرام په خپل لاس کې ولرلی  شي  ، تر څو له هره  ځايه يې په واک او استعمال  کې  راوستی شي  .
.Rand  Paul Baran.له اوږد کار او هلو ځلو وروسته ، هوايي ځواک ته  د يو داسې نېټ ورک جوړولو مشوره ورکړه چې په هغه کې ډېر کمپيوټرونه يو دبل سره تړلي وي او مهم معلومات له يو کمپيوټر څخه بل ته په اسانۍ  انتقال شي . له همدې امله يې په لومړي سرکې  د ARPA   (Advanced Research Project Agency ) ايجنسی  په جوړولو پيل وکړ 
په ١٩٦٩ء کال کې ARPA  داسې  يو نېټ ورک سيسټم جوړ کړ چې  يوازې څلور کمپيوټرونه په کې له يو بل سره تړلي وو او دهمدې  ايجنسۍ سره د تړاو له امله يې د ARPANET په نامه ونوموله .
په ١٩٧٢ء کال کې د BBN په نوم  يوې ادارې چې د ARPANET ټېکه ورسره وه، يو تن کارکوونکي
 Ray Tomlinsoلومړنی   E_mail  پروګرام جوړکړ ،   د وخت په تيريدود  ARPA  نوم  په   DRAPA     Defense Advanced Research Projects Agency)  ) بدل کړاى شو  
په ١٩٧٣ء کال کې د. DARPA يوې کارکوونکې ډلې چې مشر يې Vinton Cerf ود TCP/IP پروتوکول  له لارې په دې بريالۍ شو چې د کمپيوټرونو بېلابېل نېټ ورک سيسټمونه په خپلو کې سره وتړي .
په ١٩٧٤کال کې د همدغې ډلې لخوا دې نېټ ورک سيسټم ته د Internet  تورى استعمال شو.
د انټرنېټ کليمه له دوو کلمو  inter   او   net    جوړه شوې ده  : 
 Inter (International)او(ng  net (Networkiده  ، چې په پښتو کې ورته نړيواله جال  هم ويلی شو . 
په ساده توګه انټرنيټ داسې تعريفولی شو : انټرنيټ د کمپيوټر د نيټ ورړ کونو ( Networks) يو نيټ وړک دی،  کوم چې د معلوماتو (Data) د استونې (Transfer) له پاره سره  ورته ژبه ( يا پروتو کول ) کاروي.  هغه نيټ وړ کو نه چې انټرنيټ جوړوي په ولايتونو، هيوادونو او نړۍ کې  خواره واره دي او هر کمپيوټر چې د دې نيټ وړکونو څخه يوه سره هم تړلی وي، د انترنيټ برخه ده. 
نن ورځ په ټوله نړۍ کې په ميلونونو کمپيوټرونه يو د بل سره تړل شوي دي چې د دغو ميلونونو 
کمپيوټر ونو ترشا،  په ميلونونو انساان ناست دي چې نړۍ د يو کنچ څخه بل کنج ته د معلوماتو او خبرتياوو په ليږ دو لو اواخيستلو مشغول دي  .
د کمپيوټرونو د نېټ ورک سيسټم ، په لږه موده کې  دومره کاميابي  تر لاسه کړه چې دامريکا د متحده ايالاتو د نظامي ضرورتونوڅخه راووت او د ګردې نړۍ د خلکو په واک کې ورکړل شو . 
. په (١٩٧٦ م کال ) کې لومړنی بريښنا ليک (E-mail) د انګلستان د ملکې له خواد امريکا متحده ايالاتو  ته مخابره شو.
 په (١٩٨٢م کال ) کې د ارپانټ د کمپيوټر نو شمير ٢٣٥ د ستګاو ته رسيده په (١٩٨٤ م کال ) کې يې شمير ١٠٠٠ د ستګاوته اوپه (١٩٨٩ م کال کې) دا شمير شل زره ته لوړ شو.
د انټرنيټ هرپاڼه   د Web په نامه يادېږي . هر څوک، هر دفتر،هر  هېواد،هره  Ngo اوهر  سوداګريز  مرکز که وغواړي، چې خپله  پاڼه ولري نو لومړی بايد خپلې موسسې   ته نوم ورکړي  او بيا ځان راجستر کړي .
په نړيواله سطحه نږدې يو بېلېون د انټرنيټ پتې او پاڼې  شته، چې په ١٩٩٦ کال  کې دغه شميره  نږدې ٦٢٧٠٠٠ته رسيده  او په ٢٠٠٠ کال نږدې ١٨ ميليونه ويب سايټونه راجسټر شول 
په  ( ١٩٩٢م کال ) کې  د انټرنيټ سره د تړل شوو کمپيوټړونو شمير يو ميليون ته ورسيد ه .
همدارنګه  ١٩٩٣ م  کال  کې د لومړي ځل له پاره راډيويي سرويس په انټرنيټ کې پيل شو.  په دې وخت کې د انټر نيټ د تړل شويو کمپيوټرونو شمير دوه ميليونو ته رسيده .
په (١٩٩٤) کال کې د انټرنېټ د کارولو مينه وال نږدې درې ميليونه وګړي وو، چې زياتره په کې امريکايان وو، خو په (٢٠٠٠) کال کې په ټوله نړۍ کې د دې پروګرام کاروونکي نږدې درې سوه ميليونو وګړيو ته ورسېدل .
په ١٩٩٤ م کال کې د انټرنيټ د زيږيدو ٢٥کاليزه ولمنانځل شوه اورسره جوخت دا اعلان وشو چې انټرنيټ اوس لس ترليونه بايټه اطلاعات لري او د نړۍ هر څوک کولی شي خپل کمپيوټرونه په انټرنيټ پورې وتړي .
په ١٩٩٥    م کال کې واتيکان هم د انټرنيټ سره خپلې اړيکې ټينګې کړې،  په دې وخت کې په ټوله نړۍ کې د کامپيوټرونو شمير ه پنځه ميليونو دستګاوو ته رسيده 
په ١٩٩٦ م کال د جنوري په ١٧ نيټه د ماليزيا صدر اعظم، دفلسطين مشر يا سرعرفات او د فلپين صدر اعظم، دريواړو  د لومړي ځل له پاره  د انټرنيټ په نيټ ميټنګ (Net meeting)  پروګرام کې لس دقيقي يو له  بل سره  مخامخ ژوندۍ مرکه او خبرې اتري وکړی.
 انټرنيټ د هرې ورځې په تيريدو سره چټکه وده کوي .د ځينو رسمې ارقامو له مخې په انټر نيټ کې د موجودو ويب  پاڼو  شمير په هر ٥٢ ورځو کې دوه چنده زياتيږي او په انټر نيټ باندې د کار کوونکو شمير په هر کال کې دوه چنده د تيرو کالونو په پر تله زياتوالی مومي . 
که  څه هم انټرنېټ  لومړي ځل په امريکا کې د ځانګړي نظامي ضرورت له مخې ايجاد شو خو وروسته يې د يو نړيوال جال بڼه خپله کړه  او ګرده نړۍ يې د ځان سره په دې جال کې راونغښتله . په دې توګه انټرنېټ نه يواځې  د انسانانو تر منځ د معلوماتو تبادله او اړيکي اسانه کړل بلکې د نړۍ خواره واره تنابونه يې هم رالنډ کړل او دنيا يې په يوه نړيوال کلي (Global Village ) واړوله . 
نن ورځ  د دې برېښنائي شبکې له لارې خلک ، د ژوند په هر اړخ او مېدان کې ګټه اخلي . سودا ګريز  کاروبارونه تر سره کوي ، تلويزيون ګوري ،راډيو اوري ،  ورځپاڼه، مجلې او  کتابونه لولي  ، عکسونه يو بل ته استوي ، مخامخ په غږ کې يو  له بل سره خبرې اترې   او يا هم ليکل کوي . 
د انټر نيټ په وسيله د بشري خدمتونو د عنوانونو شمير ډير  زيات دی، چې نه شو کولی د هغو ټولو يادونه وکړو، خو په عموی ډول به دومره ووايو چې انټرنيټ نن سبا په ټوليزه توګه  د دغو عنوانونو لاندې موږ ته اسانتياوې برابرې کړې دي . 
• ښوونه او روزنه                                     Education
• خبرونه                                                              news           
• اړيکي                                                     Communicate
• اقتصاد                                                        Finance
• ساعتيري يا لوبې                       Fun and games
• تاريخ                                                            History                         
• پيرل ( اخيستل )                                     shipping
• علوم                                                             scince
• منابع                                                         Reference
• د نړۍ ګرچاپيره                     Around the world
• ورزش                                                              Sport
• هنر                                                                          Art ا.............وداسې نور
ويب سايټ 

پوهان وايي: ١٨ پيړۍ د ميخانيکی سيستم، پيړۍ وه چې ستره لاس ته راوړنه يې په نړۍ کۍ صنعتی انقلاب و ، ١٩ پيړۍ د بخار د ماشين پيړی وه او ٢٠ پيړۍ د اوسنۍ واکمنی ټکنالوژی ، او هغی ټکنالوژۍ پيړی ده چې په ښه توګه يوځل معلومات را ټولوی او بيرته يې په نورو ويشی چې دا ټکنالوژی دمعلوماتی يا انفارميشن ټکنالوژی په نامه هم يادولی شو.
د يويشتمی پيړۍ په درشل کې ټول علوم او د انسانی ژوند بيلا بيلی ساحې د انټرنيټ سره په حيرت انګيزه توګه وتړل شوې . لکه څنګه چې د(  چا پ )  صنعت اختراع د انسانی ژوند په ډګر کې په زړه پوری او سترې اغيزې وښندلې، دا ځل انټرنيټ په خپلو جادويې لاښوونو د انسانی ژوند تګ لوری ټاکي.  
د (هارلی هان) له قوله: تر نن پورې، د بشريت تر ټولو ستره لاس ته راوړنه اينټرنيټ دی. 
د انټرنيټ ګټه هم اسانه هم مثبته ، هم سخته او هم خطر ناکه ده.  د بيلګې په توګه لکه يو سمندرداسې دی . سمندر که له يوی خوا خپله ښکلا، جلال ، رڼې او  پاکی اوبه  لری نو د بلی خوا ډوبونکی او غرق کونکی هم دی .دا په استفادې پورې اړه لري چې څوک ورنه څنګه ګټه اخلي .
انټرنيټ چې نړيوال جال هم ورته ويلی شو د ميليونونو کمپيوټرونو د نيټ ورکنګ محصول دی. د دی ميليونونو کمپيوټرونو تر شاه ميلونونه  انسانان ناست دي چې د ستر ګو په رپ کې يو بل سره تماس او اړيکي نيولی شی، يو بل سره خبری کولیشي ، يو بل ليدل شی او يو بل ته معلومات ورکولی شی. فکر کوم د انټر نيټ راتګ به دهغی پښتنی پيغلی دعا خدای قبوله کړی چې ويل به يې: 
نن د جانان ديدن ته ځمه، تورې نرې وريځی، خدايه را لنډ کړی، دا د ځمکې تنابونه، توری نری وريخی!
هو، نن د انټرنيټ په مرسته دځمکی تنابونه را لنډ شوی او دځمکی ټوله خاورينه کره د شمال نه تر جنوب او دلويدز نه تر ختيځ پورې ، په يوه (  نړيوال  کلی ) بدل شوی ده. چې په نورو ژبوکې دا اصطلاح د (ګلوبل ويلج) په نامه ياديږي .
په مسنجر دې پيغام راغی –

